
lIl. OUTRAS DISPOSICIONS

CONSELLERIA DE CULTURA, EDUCACION, FORMACION PROFESIONAL E
UNIVERSIDADES

RESOLUCION do 20 de setembro de 2022, da Direccién Xeral de Centros e
Recursos Humanos, pola que se fai publica a convocatoria para acreditar
centros e persoas coordinadoras e titoras para o desenvolvemento do practicum
correspondente ao curso de especializacion en formacion pedagodxica e didactica
do profesorado técnico en formacion profesional, na Comunidade Auténoma de
Galicia, para o curso 2022/23.

A Lei organica 2/2006, do 3 de maio, de educacion (LOE), establece que para exercer a
docencia nas diferentes ensinanzas reguladas nela sera necesario estar en posesion das
titulacions académicas correspondentes e ter a formacion pedagoxica e didactica que o
Goberno estableza para cada ensino.

A Orde ECI/3858/2007, do 27 de decembro (BOE do 29 de decembro), establece os re-
quisitos para a verificacion dos titulos oficiais que habiliten para o exercicio das profesions
de profesor de educacion secundaria obrigatoria e bacharelato, formacién profesional e
ensinanzas de idiomas.

A Orde EDU/2645/2011, do 23 de setembro (BOE do 5 de outubro), pola que se esta-
blece a formacién equivalente a formacion pedagoxica e didactica exixida para aquelas
persoas que, estando en posesion dunha titulacion declarada equivalente para os efectos
de docencia, non poden realizar os estudos de master, dispén no artigo 2:

1. As persoas que posuan unha titulacion declarada equivalente para os efectos de do-
cencia nas ensinanzas de formacion profesional e deportivas e queiran exercer a docencia
nelas deberan ter unha certificacion oficial que acredite estar en posesion da formacién
pedagoxica e didactica equivalente a exixida no artigo 100 da Lei organica 2/2006, do 3
de maio.

2. Os estudos conducentes a esta certificacion oficial deberan cumprir cos requisitos
que se sinalan nos artigos 2 e 4 da Orde EDU/2645/2011.

De acordo co establecido no artigo 4.2 desta orde, para acceder a formacion regulada
nela deberase acreditar como requisito previo o dominio dunha lingua estranxeira equiva-
lente ao nivel B1 do Marco comun europeo de referencia para as linguas, de acordo coa

Recomendaciéon R (98)6 do Comité de Ministros de Estados Membros, do 17 de outu-
bro de 2000.

3. As administracions educativas determinaran as instituciéns educativas que poidan
ofertar estes estudos.

4. Ao superar estes estudos, a Administracion educativa correspondente emitira un cer-
tificado oficial, con validez en todo o territorio nacional, segundo as especificacidéns indi-
cadas no anexo |, en que conste expresamente a posesién da formacion pedagédxica e
didactica equivalente a exixida no artigo 100.2 da Lei organica 2/2006, do 3 de maio.

O artigo 4.1 aclara que s6 poderan acceder a estes estudos aquelas persoas que po-
suan unha titulacién declarada equivalente para efectos de docencia e non poidan acceder
aos estudos de master regulados pola Orde ECI/3858/2007.

O artigo 5 da Orde EDU/2645/2011 di:

1. Os estudos conducentes a obtencion desta acreditacion teran unha duracion de 60
créditos europeos e incluiran un modulo de practicum.

2. Os estudos a que se refire esta orde poderanse impartir na modalidade presencial
ou a distancia. No primeiro dos supostos tefien que ser presenciais 0os correspondentes ao
practicum e polo menos o 80 por cento dos créditos totais. Cando a formacion se imparta a
distancia, os créditos correspondentes ao practicum teran que ser presenciais en todo caso.

3. O practicum realizarase en colaboracion coas instituciéns educativas que impartan
as ensinanzas correspondentes establecidas polas administracions educativas. As insti-
tucions educativas participantes na realizacion do practicum teran que estar recofecidas
como centros de practicas, asi como as persoas titoras encargadas da orientacion e tutela
dos estudantes.

Para tal fin, e de acordo co anteriormente exposto, como director xeral de Centros e
Recursos Humanos

RESOLVO:

Artigo 1. Obxecto

O obxecto desta resolucion € abrir o procedemento para acreditar centros e persoas
coordinadoras e titoras para o curso 2022/23 para o desenvolvemento do practicum corres-

pondente do curso de especializacion en formacién pedagodxica e didactica do profesorado
técnico de formacion profesional, que lle permitira ao alumnado que o curse a sua iniciacion
na practica docente directa, ademais de cofiecer os aspectos pedagoxicos, organizativos
e de funcionamento dos centros, co apoio e baixo a tutela de profesorado en exercicio que
reuna as caracteristicas e preparacion adecuadas.

Esta resolucion sera de aplicaciéon as universidades que asinasen un convenio coa Con-
selleria de Cultura, Educacién, Formacion Profesional e Universidades para a realizacion
das practicas do seu alumnado do curso de especializacion de formacion profesional.

Artigo 2. Centros de practicas

1. Poderan ser centros de practicas do alumnado do curso de especializacién de for-
macion profesional os centros sostidos con fondos publicos en que se impartan todas ou
algunha das ditas ensinanzas.

2. Os centros educativos que desexen ser designados como centros de practicas debe-
ran cumprir os seguintes requisitos:

a) Aprobacion do claustro de profesores para colaborar co practicum.

b) Incorporacién na programacion anual da participacion do centro no desenvolvemento
das actividades de titoria do alumnado do practicum, autorizando a sua presenza e partici-
pacion nas actividades do centro docente, e asumindo o equipo directivo e a persoa coordi-
nadora do practicum do centro a responsabilidade de supervision do seu desenvolvemento
e a interlocucion coas persoas responsables do practicum na universidade.

Artigo 3. Persoa titora de practicas
A persoa titora corresponderalle a tutela dun maximo de tres alumnos/as en practicas.

1. O profesorado que desexe ser designado como persoal titor de practicas debera con-
tar, polo menos, con dous anos de experiencia docente. No suposto de que o practicum se
divida en varias fases, a persoa titora sera a mesma durante todo o proceso de practicas.

2. Seran funcions da persoa titora de practicas.

a) Acoller o alumnado en practicas e acompanalo nos periodos que se establezan ao
longo do curso escolar.

b) Favorecer a formacion inicial na practica docente do citado alumnado.

c) Asesorar o alumnado en practicas e facilitar que se integre plenamente na vida do
centro.

e) Coordinar as actividades de formacion coa persoa titora da universidade.

f) Avaliar o desenvolvemento das practicas do alumnado seguindo para iso os criterios
e pautas do plan de practicas da universidade correspondente.

g) As demais atribuciéns que se lle asignen.

h) Aqueloutras funciéns que lle sexan atribuidas polo ordenamento xuridico vixente.

Artigo 4. Persoa coordinadora de practicas

A persoa directora do centro ou, por delegacioén sua, a persoa encargada da xefatura de
estudos ou, excepcionalmente, unha das persoas titora das practicas exercera as funcions
de persoa coordinadora das practicas.

Seran as suas funcions:

a) Establecer as acciéns que desenvolveran as persoas titoras de practicas do centro.

b) Posibilitar a integracion plena no centro do alumnado en practicas.

c) Facilitarlle ao alumnado en practicas o cofiecemento da organizacion e funcionamen-
to do centro.

d) Xestionar os espazos e os tempos para a intervencion do/da alumno/a de practicas.

Artigo 5. Recoriecemento pola Conselleria de Cultura, Educacion, Formacion Profe-
sional e Universidades

A Conselleria de Cultura, Educacion, Formaciéon Profesional e Universidades recofie-
cera a participacion do profesorado titor e coordinador, de acordo coa normativa vixente.

Artigo 6. Comisién de Seguimento e funciéns

1. Habera unha Comisiéon de Seguimento por cada unha das universidades con que se
tefia subscrito convenio de colaboracion para o desenvolvemento do practicum correspon-
dente ao curso de especializacion en formacion pedagodxica e didactica do profesorado téc-
nico en formacion profesional, na Comunidade Auténoma de Galicia, para o curso 2022/23.

2. Ademais das funcions especificas reguladas en cada convenio, a Comisién tera as
seguintes:

a) A aprobacioén e consecuente designacion de centros en practicas segundo a proposta
feita pola universidade correspondente.

b) Facer o seguimento e apoio ao desenvolvemento do practicum.

c) Resolver cantas cuestions se poidan suscitar en relacion co desenvolvemento das
practicas.

Artigo 7. Solicitudes e documentacion

Os centros e persoas, coordinadoras e titoras, que desexen acreditarse para o desenvol-
vemento do practicum correspondente ao curso de especializacion de formacion profesional
deberan solicitar a sua alta a direccion do centro, que rexistrara todas as persoas interesa-
das na aplicacion Xade seguindo o itinerario: <<Profesorado>Datos profesionais>Traballo no
centro>>, onde existiran duas opcions: <<Coordinador practicum curso especializaciéon FP>>
e <<Voluntario para titorizar practicum curso especializacion FP>>.

Ademais, a persoa directora do centro ou, por delegacion sua, a persoa encargada da
xefatura de estudos ou da secretaria asinara e remitira ao enderezo formacion.fprofe@
edu.xunta.es unha listaxe coas persoas que participan, que poderan obter directamente da
aplicacion Xade.

Artigo 8. Centros acreditados

As listaxes dos centros acreditados e das suas persoas coordinadoras e titoras e es-
pecialidades ofertadas faranse publicas nas xefaturas provinciais, asi como no portal
educativo da Conselleria de Cultura, Educacion, Formacion Profesional e Universidades:
https://www.edu.xunta.gal/portal/

Artigo 9. Seleccion dos centros e réxime de realizacion das practicas

A Conselleria de Cultura, Educacion, Formacion Profesional e Universidades remitira
estas solicitudes, unha vez revisadas, as universidades correspondentes.

As universidades, unha vez analizadas as solicitudes, formularan, de acordo coas suas
necesidades, a proposta dos centros e persoas coordinadoras seleccionadas do corres-
pondente practicum.

A realizacion das practicas rexerase pola normativa vixente e polos convenios que, de
ser o caso, se establezan entre a conselleria e as universidades.

Artigo 10. Prazo de presentacion

O prazo de presentacion das solicitudes dara comezo o dia seguinte ao sua publica-
cion desta resolucion no Diario Oficial de Galicia e sera de quince (15) dias habiles. Nese
momento pecharase a aplicacion Xade, e a partir desta data non se poderan introducir
mais centros e persoas titoras e coordinadoras nela. As persoas interesadas disporan de
cinco (5) dias habiles para realizar as alegaciéns que se consideren as listas publicadas no
portal educativo, no correo formacion.fprofe@edu.xunta.es

Artigo 11.  Réxime de recursos

Contra esta resolucién, que non pon fin a via administrativa, podera interporse recurso
de alzada ante o conselleiro de Cultura, Educacion, Formacion Profesional e Universida-
des, no prazo dun mes contado a partir do dia seguinte ao da sua publicaciéon no Diario
Oficial de Galicia.

Disposicion derradeira primeira

Facultase a Direccién Xeral de Centros e Recursos Humanos para adoptar os acordos e
ditar as resolucions que considere oportunas en desenvolvemento desta resolucion.

Disposicion derradeira segunda

Esta resolucion entrara en vigor o dia seguinte ao da sua publicacion no Diario Oficial
de Galicia.

Santiago de Compostela, 20 de setembro de 2022

Jesus Manuel Alvarez Bértolo
Director xeral de Centros e Recursos Humanos

